
SUĠĠERIMENTI

Il-Kumitat għall-Iżvilupp jistieden lill-Kumitat għall-Impjiegi u l-Affarijiet Soċjali, bħala l-
Kumitat responsabbli, sabiex jinkorpora s-suġġerimenti li ġejjin fil-mozzjoni għal riżoluzzjoni 
li se jadotta:

1. Jifraħ bil-Komunikazzjoni mill-Kummissjoni ta' l-24 ta' Mejju 2006 u bid-deċiżjonijiet 
meħuda mill-Kunsill għall-Impjiegi, il-Politika Soċjali, is-Saħħa u l-Konsumatur waqt il-
laqgħa tiegħu tat-30 ta' Novembru u ta' l-1 ta' Diċembru 2006 fi Brussell;

2. Jitlob li jkun hemm inklużjoni ta' analiżi iktar bir-reqqa ta' l-impjiegi u ta' aspetti oħra tax-
xogħol diċenti fid-dokumenti ta' strateġija għat-tnaqqis tal-faqar;

3. Jitlob li l-ministeri għall-impjiegi, l-assoċjazzjonijiet ta' min iħaddem u l-
organizzazzjonijiet tal-ħaddiema jissaħħu u li jkunu integrati b'mod iktar sistematiku fil-
proċess ta' parteċipazzjoni li huwa l-bażi tat-tfassil u ta' l-implimentazzjoni tad-dokumenti 
ta' strateġija għat-tnaqqis tal-faqar;

4. Jenfasizza li x-xogħol tat-tfal huwa wieħed mill-kawżi prinċipali ta' faqar tal-
ġenerazzjonijiet tal-ġejjieni u li x-xogħol tat-tfal, bħax-xogħol sfurzat, jikkonstitwixxi 
ksur tad-drittijiet fundamentali;

5. Jitlob li jkun hemm sforz imġedded biex wieħed jiġġieled kontra l-ksur tad-drittijiet tal-
bniedem u tat-trejdjunjins u biex l-attivitajiet ta' multinazzjonali li joperaw fil-pajjiżi li 
qed jiżviluppaw ikunu mmoniterjati, bil-possibilità li dawn jiġu esklużi minn akkwisti 
pubbliċi ffinanzjati jew appoġġjati mill-UE jew mill-Istati Membri tagħha fil-kas ta' ksur 
ta' dawn id-drittijiet;

6. Jisħaq fuq il-fatt li l-possibilità li jintlaħqu l-Għanijiet tal-Millennju għall-Iżvilupp 
(MDGs) u li l-kunċett ta' xogħol diċenti jiġi msaħħaħ permezz ta' għajnuna għall-iżvilupp 
sostenibbli jirrikjedi politika fiskali ġusta u innovattiva, eż. taxxa fuq it-tranżazzjonijiet 
monetarji;

7. Jitlob li l-kundizzjonjijiet ta' xogħol diċenti jkunu kkunsidrati finanzjarjament fit-totalità 
tal-programmi tal-Kummissjoni mmexxija fi ħdan il-kooperazzjoni għall-iżvilupp u l-
politika kummerċjali;

8. Jenfasizza l-ħtieġa li jiġi promoss ix-xogħol diċenti fil-pajjiżi li qed jiżviluppaw permezz 
ta' l-atturi lokali b'attenzjoni partikulari liz-zoni rurali u lis-settur informali;

9. Jenfasizza l-ħtieġa li jiġi stabbilit network globali ta' tpartit ta' tagħrif fil-qasam tax-xogħol 
diċenti u tal-mudelli ta' żvilupp lokali bbażat primarjament fuq ir-riċerka nazzjonali kif 
ukoll fuq l-iżvilupp tal-kapaċitajiet u ta' l-istituzzjonijiet.


